
	                                        Хроника 


● 2 сентябрьдә Татарстан мәктәпләрендә ТР Дәүләт Советы депутатлары катнашында Россия Конституциясенең 20 еллыгына багышланган парламент дәресләре үткәрелде.

 Парламент дәресләре Россия күләмендә ачык дәрес буларак үткәрелә. Дәресләрнең максаты - укучыларны Россия Конституциясе белән, Россия Федераль Җыены палаталарының, Россия субъектлары дәүләт хакимиятенең закон чыгару эшчәнлеге белән тулырак таныштыру. 

Депутатлар төрле мәктәпләрдә, лицейларда һәм гимназияләрдә булдылар. Мәсәлән, Дәүләт Советы Рәисе урынбсары Римма Ратникова Казанның 39 нчы мәктәп укучылары белән очрашты. Балалар тормыш белән сыналган Төп законның шактый катлаулы чорларда кабул ителүен белделәр. Бу уңайдан махсус чыгарылган фильмны карадылар. Римма Ратникова укучыларга Татарстан гимны сүзләрен кабул итү тарихын да бәян итте, соңыннан сорауларга җавап бирде. 

Дәүләт Советы Секретаре Лилия Маврина 8 нче гимназиядә дәрес бирде. Аралашу дусларча барды. Балаларга барысы да кызык булып, алар сайлауларга, Россия субъектларының закон чыгару органнары арасында үзара элемтәләргә кагылышлы сораулар бирделәр. 

Дәүләт Советы депутаты Анастасия Исаева Казанның 141 нче мәктәбендә тугызынчы сыйныф укучылары белән очрашты. Балалар дәрескә әзерлек белән килгәнлектән, аралашу бик эчтәлекле булды. 

Казанның 69 нчы мәктәбендә депутат Анна Захматова катнашында парламент дәресе дә бик кызыклы үтте. 

Дәүләт Советы Рәисе урынбасары Александр Гусев Осиново бистәсенең С.К.Гыйматдинов исемендәге гимназиясендә дәрес бирде, депутат Валентина Липужина Әлки районы мәктәпләре укучылары белән очрашты. Комитет рәисе Марат Галиев – Казанның 3нче мәктәбендә, Валерий Васильев – Лаешта, Светлана Захарова – Яр Чаллы шәһәренең 7 нче мәктәбендә, Разил Вәлиев – Казанның Ш.Мәрҗәни исемендәге гимназиясендә укытучы ролендә булдылар. Депутат Рафил Ногманов –Казан юридик институтында, Аида Шәрипова – Яр Чаллы шәһәренең 24нче мәктәбендә, Марат Хәйруллин – Югары Ослан гимназиясендә, Илсур Сафиуллин – Алабуга районы мәктәпләрендә, Василий Логинов – Казанның 147нче мәктәбендә, Роберт Миңнуллин – 16нчы гимназиядә, Марат Зарипов Балтач районы мәктәпләрендә булдылар. 

● 2 сентябрьдә Идел буе физик культура, спорт һәм туризм академиясе студентлары өчен Универсиаданың Халыкара мәгълүмат үзәге үз ишекләрен уку-укыту-лаборатория корпусы буларак ачты. Тантанада Дәүләт Советы Рәисе Фәрит Мөхәммәтшин катнашты.

“Монда материаль база яңача итеп төзелгән, мөмкинлекләр зур, Россиядә аңа охшаш урын юктыр да. Биредә белем алып, студентлар спортта ниндидер дәрәҗәләргә ирешеп, тренерлар һәм тәрбиячеләр булып чыгарга тиешләр”, - дип белдерде Фәрит Мөхәммәтшин журналистларга, Белем көнендә Идел буе физик культура, спорт һәм туризм академиясендә алган тәэсирләре белән уртаклашып. 

Спикер әйтүенчә, аңа Белем көнендә төрле чараларда катнашырга тәкъдимнәр булган. Әмма ул Идел буе физик культура, спорт һәм туризм академиясен сайлаган. Беренчедән, академиянең материаль базасы, укытучылар коллективы, спорт һәм туризмны үстерәчәк студентлар белән танышу теләге зур булган. Икенчедән, Универсиаданы уңышлы үткәрүгә керткән өлеше өчен академиягә рәхмәт әйтәсе килгән. 

Академиянең ректоры Йосыф Якупов билгеләп үткәнчә, әлеге вузда укучыларның саны быел меңнән артып киткән. Алар арасында Татарстан һәм Россия данын яклаучы, халыкара аренада танылган спорт осталары да шактый. Биредә профессиональ яктан үсү өчен барлык шартлар да тудырылган, дип саный ректор. 

Бүген спикер академиядә магистратурада укучылар өчен РФ Конституциясе кабул ителүгә 20 ел тулу уңаеннан парламент дәресе дә үткәрде. Әйтергә кирәк, бу егет һәм кызлар спорт белән генә кызыксынып калмый, көндәлек тормыш алып баруга кагылышлы мәсьәләләр дә аларга ят түгел. Фәрит Мөхәммәтшин үзе әйткәнчә, күп кенә кызыклы сорауларга җавап бирергә туры килгән. 

● 4 сентябрьдә Дәүләт Советы Рәисе, "Бердәм Россия" Бөтенроссия сәяси партиясенең Татарстан төбәк бүлеге сәяси советы секретаре Фәрит Мөхәммәтшин “Бердәм Россия” сәяси партиясе рәисе Д.А.Медведевның Казандагы җәмәгать кабул итү бүлмәсендә гражданнарны кабул итте, аннан соң журналистлар белән очрашып җирле җәмәгать кабул итү бүлмәсенең 5 еллык эшчәнлегенә нәтиҗә ясады. 

 “Бердәм Россия” сәяси партиясе рәисенең Татарстан Республикасы башкаласында 2008 елның 3 сентябреннән бирле эшләп килгән җәмәгать кабул итү бүлмәсенә 12 меңгә якын шәхси яки коллектив мөрәҗәгать кергән. Әлеге мөрәҗәгатьләрнең 3 меңнән артыгы язмача һәм 9 меңгә якыны шәхси юллап килеп, очрашып уртага салынган. Нәтиҗәдә, гражданнар мөрәҗәгатьләренең 25 процентка якыны уңай хәл ителгән. Биредә шуны да билгеләп үтик, язма рәвештәге мөрәҗәгатьләрнең 13 процентында, ә күзгә-күз очрашып әйтелгән гозерләрнең 29 процентында нәтиҗә уңай. Хәзерге вакытта каралышта 78 мәсьәлә калган, хәер, алар чишелә һәм өстәлә тора.

Бу институт бик кирәк, дип саный парламент башлыгы. “Дөрес, халыкны кабул иткәннән соң кәеф төшә, әмма алар, бу түрәдә булдым, монысына яздым, тик алар тыңламый, соңгы өмет сездә, зинһар булышыгыз, дип килә ләбаса”, - дип басым ясады Фәрит Мөхәммәтшин. Ул, бирегә килеп ирешкән мөрәҗәгатьләрнең күпчелеген урыннарда хәл итергә мөмкин дигән фикердә. Ул Татарстан Республикасының “Татарстан Республикасында гражданнарның мөрәҗәгатьләре турында” законы үтәлешен тикшерү максатынннан Республика прокурорына хат юллаячагын белдерде. Закон нигезендә һәр атнаның сишәмбесендә төрле дәрәҗәдәге җитәкчеләр халыкны кабул итәргә тиешләр. Кызганычка каршы, бу норманы үтәүгә салкын караучылар да бар. Парламент башлыгы прокурор тикшерүе мәсьәләне тулаем күзалларга мөмкинлек бирер дип саный.
● 6 сентябрьдә Казанда тугызынчы тапкыр халыкара мөселман киносы фестивале ачылды. Кинофорумда катнашучыларны республиканың дәүләт хакимияте, киң җәмәгатьчелек һәм кино сөючеләр исеменнән ТР Дәүләт Советы Рәисе Фәрит Мөхәммәтшин сәламләде. 

Ул фестивальдә катнашучыларның географиясе киңәюен, конкурска тәкъдим ителгән фильмнарның сыйфаты яхшыруын билгеләп үтте. “Дөньяда фестивальләр бик күп, әмма мөселман киносы фестивале – бердәнбер. Шуңа күрә бездә – зур җаваплылык. Илебездәге һәм милли кинематографны торгызу юлында без үзебезгә максат итеп дөньяны толерантлыкка һәм бер-береңне аңлауга чакыруны куйдык”, - диде спикер, фестивальгә уңышлар теләп. 

Фестивальнең президенты, мөфти шәйх Равил Гайнетдин, фестивальгә теләктәшлек итүләре өчен республика җитәкчелегенә рәхмәт белдереп, кинофорумны уздыру идеясенең һәм концепциясенең уңышлы булуын билгеләп үтте, моның белән горурлануын әйтте. 
РФ Мәдәният министры Владимир Мединский да сәламләү телеграммасында фестивальгә уңышлар тели. 

● 9 сентябрьдә Дагыстан Республикасы Халык Җыенының 27 нче сессиясе үтте, анда Дагыстан Республикасы Президенты сайланды. Инаугурация тантанасында ТР Дәүләт Советы Рәисе Фәрит Мөхәммәтшин җитәкчелегендә ТР рәсми делегациясе катнашты.

Делегация составында – Дәүләт Советының мәдәният, мәгариф һәм милли мәсьәләләр буенча комитеты рәисе, ТР халык шагыйре Разил Вәлиев, ТР халык шагыйре, РФ Дәүләт премиясе лауреаты Ренат Харисов, Казан муниципаль берәмлегенең социаль мәсьәләләр буенча башкарма комитеты җитәкчесе урынбасары Ләйлә Фазлыева, ТР атказанган артисты Рөстәм Асаев. 

● 9 сентябрьдә ТР Дәүләт Советы Рәисе Фәрит Мөхәммәтшин җитәкчелегендә ТР рәсми делегациясе Махачкалада халык шагыйре Расул Гамзатовның тууына 90 ел тулуга багышланган тантаналы чараларда катнашты.

Иртән Дагыстан җәмәгатьчелеге һәм республика кунаклары Расул Гамзатов һәйкәленә чәчәкләр салдылар. Соңыннан бәйрәм чарасы Ленин комсомолы исемендәге паркта дәвам итте. 

 “Расул Гамзатов – хөрмәткә лаек шагыйрьләрнең берсе. Аның һәрбер әсәрендә тирән тормыш, хаклык фәлсәфәсе бар. Аның шигъри әсәрләрендә яктыртылган афоризмнар, тормыш принциплары, яшәүне яратуы озак вакытлар бүгенге актуальлеген югалтмаячак”, - дип белдерде парламент башлыгы журналистлар белән әңгәмәсендә. Ул хәбәр иткәнчә, Татарстанда шагыйрьнең 90 еллыгы уңаеннан, Расул Гамзатовның татар телендә җыентыгы басылган. 

Дагыстанның Халыклар дуслыгы йортында үткән Расул Гамзатов дуслары форумында Фәрит Мөхәммәтшин ТР Президенты исеменнән чарада катнашучыларны сәламләде. 

● 11 сентябрьдә ТР Дәүләт Советы Рәисе Фәрит Мөхәммәтшин спортчы-ишкәкче Сергей Ульяновка ТР “Фидакарь хезмәт өчен” медален тапшырды. 

Фәрит Мөхәммәтшин бүләкне тапшырганда билгеләп үткәнчә, республика лаеклы рәвештә мондый кешеләр белән горурлана. РСФСР һәм СССР атказанган тренеры, академик ишү буенча ТР җыелма командасы баш тренеры Сергей Ульянов озак еллар дәвамында “Динамо” республика җәмгыятенең тренерлар штабын җитәкләгән. 

Очрашуда академик ишү буенча берничә тапкыр СССР, Европа, Россия чемпионы һәм призеры, Монреальдә Олимпия уеннарында катнашучы Александр Плюшкин да булды. 

● 11 сентябрьдә “Бердәм Россия” партиясенең Татарстан төбәк бүлеге XXI конференциясендә ТР Дәүләт Советы Рәисе Фәрит Мөхәммәтшин ТРда бердәм сайлаулар көне нәтиҗәләреннән канәгать булуын  белдерде.

Партиядәшләре алдында чыгыш ясаганда, Фәрит Мөхәммәтшин 8 сентябрьдә ТРда булган сайлаулар көненә нәтиҗәләр ясады. Ул искәртеп үткәнчә, өстәмә муниципаль сайлаулар ТРның 33 районында үткән. Аларда 481 кандидат катнашкан, шул исәптән, 5 сәяси партиянең 426 вәкиле. 

“Тулаем алганда, без ирешелгән нәтиҗәләрдән канәгать. Сайлаулар нәтиҗәсе буенча, “бердәм россиялеләр” 212 мандат алган, бу - 81, 54 процент”, - дип хәбәр итте ул. 

Фәрит Мөхәммәтшин  әлеге утырышта  коллегаларын “Бердәм Россия” адресына юлланган тәнкыйтьләргә каршы нык торырга чакырды. “Бездән башка кемне тәнкыйтьләрләр? Без бит партия сәясәтендә күпчелек, без хакимият янында”, - диде ул. Партиянең ТР бүлеге лидеры сүзләренчә, оппозиция хакимият янында торган сәяси партияне тәнкыйтьләячәк: “Аларның максаты да шул – күчерер, төшерер өчен, тәнкыйтьләү һәм аннары ул урынга килү. Моңа әзерләнергә һәм моны белергә кирәк иде. Ләкин кайберәүләр курыктылар, партия эше белән шөгыльләнүне туктаттылар, кемнәндер уңайсызландылар...” 

Фәрит Мөхәммәтшин хәбәр иткәнчә, Татарстанда партия эчендәге вәзгыять турында тулырак “БР” съездыннан соң сөйләшү планлаштырыла.
● 12 сентябрьдә ТР Дәүләт Советы Рәисе Фәрит Мөхәммәтшин Актаныш һәм Минзәлә район Советларының чираттан тыш сессияләре эшендә катнашты. Төп сорау итеп аларда муниципаль районнарның яңа башлыкларын сайлау мәсьәләсе каралган иде.

Актаныш районы Советы сессиясендә чыгыш ясап, Татарстан парламенты җитәкчесе 8 сентябрьдә узган бердәм сайлау көненә уңай бәя бирде. Аннары Фаил Камаев кандидатурасын Актаныш муниципаль районы башлыгы урынына тәкъдим итте. 

Актаныш муниципаль районы башлыгы урынына кандидат Фаил Камаев үз чыгышында район җитәкчелеге һәм авыл җирлекләре башлыклары алдында торган бурычлар турында кыскача сөйләп узды. Ул районның киләчәктә дә тотырыклы үсешенә ышаныч белдерде. 

Аннары Актаныш муниципаль районы башлыгын сайлау булды. Яшерен тавыш бирү юлы белән әлеге урынга Фаил Камаев сайланды. 

Минзәлә район Советы депутатлары алдында чыгыш ясап, Фәрит Мөхәммәтшин сайлау компаниясенең катлаулана баруын билгеләп үтте. 

Айдар Сәлахов кандидатурасын муниципаль район башлыгы урынына тәкъдим итеп, ТР Дәүләт Советы Рәисе аның район башкарма комитеты җитәкчесе вазифаларын башкарган берничә ай эчендә чын хуҗа һәм җитәкче буларак ихтирам яуларга өлгергәнен билгеләп үтте. 

Айдар Сәлаховны депутатлар Минзәлә районы башлыгы итеп сайладылар.
● 14 сентябрьдә Татарстан Республикасы Дәүләт Советы Рәисе Фәрит Мөхәммәтшин Хельсинкида узган Рәшит Ваһапов исемендәге Халыкара татар җыры фестивалендә катнашты. Ул бәйрәмгә килгән милләттәшләрне һәм кунакларны Татарстан Президенты Рөстәм Миңнеханов, Хөкүмәтебез һәм Дәүләт Советы исеменнән тәбрик итте, Татарстан халкыннан кайнар сәламнәр тапшырды.

 “Быел халкыбызның танылган җырчысы, бөтен гомерен татар музыка сәнгатен үстерүгә багышлаган Рәшит Ваһаповның тууына 105 ел булды. Бу юбилей милләттәшләребез яши торган күп төбәкләрдә фестиваль кысаларында билгеләп үтелде”, – диде парламент башлыгы. 

Фәрит Мөхәммәтшин фестивальнең халык җырларын пропагандалап, милләтара һәм мәдәниятара дуслыкны ныгытуга үз өлешен кертүен билгеләп үтте. 

Хельсинкига визит барышында Фәрит Мөхәммәтшин Росиянең Финляндиядәге илчесе Александр Румянцев һәм Россиянең Финляндиядәге сәүдә вәкиле Валерий Шлямин белән очрашты, аларга Татарстан белән Финляндия арасында элемтәләрне үстерүгә ярдәм итүләре өчен зур рәхмәт белдерде. 

● 17 сентябрьдә ТР Дәүләт Советында “Мәрхәмәт-Милосердие” депутатлар берләшмәсе әгъзалары Иран Ислам Республикасы делегациясе белән очрашты.

Кунаклар Казанга “Иран һәм Татарстан хатын-кызлары дуслыгы атнасы” кысаларында килгәннәр. Делегация составына Иран парламенты вәкиле Шахла Миргалуйе Байат, Иранның Мәдәният һәм ислам элемтәләре буенча оешмасының хатын-кызлар һәм гаилә эшләре бүлеге директоры урынбасары Максумә Мөхәммәди, Иранның Мәскәүдәге Генераль консуллыгының беркетмәләр бүлеге мөдире Эльвира Роян керә. 

Иран Республикасы вәкилләренә сәламләү сүзе белән ТР Дәүләт Советы Рәисе урынбасары Римма Ратникова мөрәҗәгать итте. 

Депутат Шахла Миргалуйе Байат хатын-кызлар фракциясенең Иран парламентындагы эшчәнлеге юнәлешләре турында сөйләде. 
“Мәрхәмәт” берләшмәсе депутатлары аралашу барышында кунакларга Иранда хатын-кызга карата мөнәсәбәткә, күп балалы гаиләләргә социаль ярдәмгә, ясалма рәвештә балага узу проблемасына, бу илдә хатын-кызлар өчен спорт-ял чараларына бәйле сораулар бирделәр. 

● 17 сентябрьдә ТР Дәүләт Советы Рәисе, Европа Советының Җирле һәм төбәк хакимиятләре конгрессының актуаль мәсьәләләр буенча комитеты рәисе Фәрит Мөхәммәтшин Страсбургта Европа Советының Җирле һәм төбәк хакимиятләре конгрессының актуаль мәсьәләләр буенча комитеты утырышында катнашты. 

Фәрит Мөхәммәтшин коллегаларына 26 июньдә Әнкарада ул җитәкләгән комитетның үткән утырышы нәтиҗәләре турында хәбәр итте. 
Конгресс бюросы вәкилләре ТР Дәүләт Советы Рәисенең 2014 елның июнендә Казанда Европа Советының Җирле һәм төбәк хакимиятләре конгрессының актуаль мәсьәләләр буенча комитеты утырышын уздыру турында тәкъдимен хупладылар һәм, иҗтимагый-сәяси тормышта яшьләргә ярдәм иткән һәм яшьләрне анда катнашырга этәргән өчен, Фәрит Мөхәммәтшинга, аның йөзендә ТР җитәкчелегенә рәхмәт белдерделәр.

Шулай ук ТР Дәүләт Советы Рәисе Европа төбәкләре Ассамблеясе генераль секретаре Паскаль Герген, Европа Советы секретариатының, Россия Тышкы эшләр министрлыгы җаваплы хезмәткәрләре һәм башка рәсми затлар белән очрашулар һәм сөйләшүләр уздырды.
● 18 сентябрьдә ТР Дәүләт Советы Секретаре Лилия Маврина парламентның көзге сессиясе чорында каралачак төп мәсьәләләргә багышланган матбугат очрашуы уздырды. 

Ул көзге сессиядә кабул ителәчәк мөһим законнар, РФ Конституциясенең 20 еллыгына багышланган республикакүләм чаралар уздыру, гражданнарның мөрәҗәгатьләре белән эшләү, әлеге эшкә прокуратураны да тарту, “Хөкүмәт сәгате” һәм “Ачык ишекләр көне” белән бәйле мәсьәләләргә тәфсилләп тукталды. 

26 сентябрьдә ТР Дәүләт Советының ике утырышын үткәрү көтелә. Төшкә кадәр ТР Президентының ТР Дәүләт Советына Юлламасы тыңланачак, ә төштән соң – парламентның 44нче утырышы була. 
Ел дәвамында шулай ук кабул ителгән карарларның үтәлеше, законнарны тормышка ашыру буенча комитетларда контроль мәсьәләләрне карау дәвам итәчәк. 
7 ноябрьдә Казанда РФ Федерация Советының интеллектуаль милек белән бәйле проблеманы күтәргән утырышы узачак, “Кazansummit-2013” халыкара формуы кысаларында да парламентарийларның очрашулары көтелә. 

Татарстан парламентарийлары үз эшчәнлеге белән “Ачык Татарстан” проекты кысаларында аерым бүлектә таныштырып барчак. Шулай ук халыкка мәгълүмат инфоматлар һәм башка чыганаклар аша да бирелә.
● 19 сентябрьдә Чистайда Татарстан Дәүләт Советы Президиумының күчмә утырышы булды. Анда Дәүләт Советының кырык өченче һәм кырык дүртенче утырышларының вакыты һәм аларда караласы мәсьәләләр билгеләнде. 

Президиум утырышы Чистай шәһәрендә территориаль иҗтимагый үзидарә советлары оештыру тәҗрибәсен өйрәнүгә багышланды. Шул максатта, Чистайга килгәч, депутатлар берничә иҗтимагый советта булдылар һәм аларның эше белән таныштылар. 
Президум утырышында бу тема буенча төп мәгълүматны Чистай муниципаль районы башлыгы Илдус Әхмәтҗанов яңгыратты. Аның нотыгы буенча фикер алышуларда ТР Дәүләт Советы Рәисе урынбасары Римма Ратникова, парламент комитеты рәисе Валентина Липужина, КПРФ фракциясе җитәкчесе Хафиз Миргалимов, Дәүләт Советы депутаты Виктор Смыков, Алабуга районы башкарма комитеты җитәкчесе урынбасары Фаил Гарифуллин, ТР Муниципаль берәмлекләр советы рәисе Минсәгыйть Шакиров һәм Чистайның 2 номерлы иҗтимагый советы җитәкчесе Светлана Выприцкая катнаштылар. Фикер алышуларга йомгак ясап, Фәрит Мөхәммәтшин территориаль советларның эшен оештырганда аларның халык инициативасына һәм финанс мөстәкыйльлеге принцибына таянырга тиешлегенә басым ясады. 

Дәүләт Советы утырышлары 26 сентябрь көнне булачак. Бу турыда Президиум утырышында ТР Дәүләт Советы Секретаре Лилия Маврина хәбәр итте.  Салих Сәйдәшев исемендәге Дәүләт Зур концертлар залында узачак кырык өченче утырышта Татарстан Президенты Дәүләт Советына республиканың эчке һәм тышкы хәле турында еллык юлламасын җиткерәчәк. Дәүләт Советының утырышлар залында булачак кырык дүртенче утырышта исә депутатлар барлыгы 53 мәсьәләне тикшерәчәк. 
● 20 сентябрьдә ТР Дәүләт Советы Рәисе Фәрит Мөхәммәтшин Нурлат муниципаль районы Советының чираттан тыш 33 нче утырышында катнашты, аның барышында муниципаль берәмлек җитәкчелегендә кадрлар үзгәреше турында мәсьәләләр каралды. 

Татарстан парламенты башлыгы, уңышлы һәм нәтиҗәле эшчәнлеге өчен, районның элеккеге башлыгына рәхмәт белдерде. 

“Нурлат районына аны үстерү буенча эшне ышанычлы, профессиональ рәвештә һәм вакытны әрәм итмичә дәвам итә алырлык башлык кирәк”, - дип ассызыклады Фәрит Мөхәммәтшин. Шулай ук ТР Дәүләт Советы Рәисе Нурлат районы башкарма комитеты җитәкчесе вазыйфасын башкаручы итеп билгеләнгән Равил Кузюров турында фикерен әйтте. 

 Катнашучылар алдында чыгыш ясаганда, Равил Кузюров ышаныч белдергәннәре өчен ТР Президентына һәм район Советының депутатлар корпусына рәхмәт белдерде.
● 21 сентябрьдә ТР Дәүләт Советы Рәисе Фәрит Мөхәммәтшин Әлмәттә “Идел-гражданлык университеты” проектының “Заманча сәяси процесс үсеше теориясе һәм практикасы” мәгариф программасы буенча икенче сессиясе ачылышында катнашты. 

Татарстан парламенты башлыгы чыгышында билгеләп үткәнчә, үзгәрә торган тормыш яңа белемнәрне таләп итә. 

Фәрит Мөхәммәтшин, укытуны яхшы оештырган өчен – КФУ җитәкчелегенә һәм проектны тормышка ашыруда актив ярдәм иткән өчен “Татнефть” ААҖ дирекциясенә рәхмәт белдерде. 

ТР парламенты җитәкчесе чыгышыннан соң, мәгариф программасы тыңлаучыларының берничә соравына җавап бирде. 

ТРдан Дәүләт Думасы депутатлары Илдар Гыйльметдинов һәм Ришат Әбүбәкеров, Башкортстан Республикасыннан РФ ФҖ Дәүләт Думасы депутаты Рафаэль Мәрдәншин закон чыгаруның өстенлекле юнәлешләре турында сөйләделәр һәм программаны тыңлаучыларның сорауларына җавап бирделәр. 

● 24 сентябрьдә  Лениногорскида ТР Дәүләт Советы Рәисе Фәрит Мөхәммәтшин Бөек Ватан сугышында Җиңүнең 70 еллыгын уздыруга әзерлек буенча оештыру комитеты утырышында катнашты.

Зәй Каратай авылында тантаналы рәвештә Мәдәният йорты, Ватанны саклаучыларга һәйкәл, сугышта һәлак булганнар истәлегенә парк ачылды. Фәрит Мөхәммәтшин авыл халкын яңа объектларның барлыкка килүе белән котлады һәм ветераннарга, тыл хезмәтчәннәренә рәхмәтен белдерде. 
Фәрит Мөхәммәтшин, Лениногорск районы башлыгы Рәгать Хөсәенов, социаль мәсьәләләр буенча ТР Президенты ярдәмчесе Татьяна Ларионова сугышта һәлак булганнар истәлегенә ачылган паркта агачлар утырттылар һәм Ватанны саклаучыларга багышланган һәйкәлгә чәчәкләр куйдылар. 

Соңыннан республика парламенты башлыгы Бөек Ватан сугышында Җиңүнең 70 еллыгын уздыруга әзерлек буенча оештыру комитеты утырышында катнашты. 

Фәрит Мөхәммәтшин чыгышларны тыңлаганнан соң, уңай хисап тоту формасында тукталып калмаска, ә булган проблемаларга тәнкыйть белән карарга, яңа идеяләр тәкъдим итергә чакырды. 

Республика парламенты башлыгы районнарга ветераннарга ярдәм итү буенча гамәлдәге программаларны актуальләштерергә киңәш итте. Моннан тыш, Фәрит Мөхәммәтшин ассызыклап үткәнчә, балалар сугыш турында хакыйкатьне үзләреннән белсен өчен, укучыларның ветераннар белән очрашуларын оештырырга кирәк. 

● 25 сентябрьдә  парламентта РФ Дәүләт Думасы депутаты Илдар Гыйльметдинов белән матбугат очрашуы булды.

Депутат журналистларга Россия Дәүләт Думасында көзге сессиядә каралачак өстенлекле закон проектлары турында сөйләде. Шулай ук Россия Фәннәр академиясен реформалау турындагы законны кабул итү белән бәйле вәзгыятьне шәрехләде. 

● 25 сентябрьдә Дәүләт Советында Кыргызстанның һәм Казахстанның фәнни һәм иҗтимагый даирәләре вәкилләреннән торган яшьләр төркеме булып китте. Әлеге сәфәр Россотрудничество федераль агентлыгы тарафыннан чит ил делегацияләренең Россия белән танышуын тәэмин итү программасы кысаларында оештырылган иде.

Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева белән очрашу алдыннан кунаклар парламент үзәге белән таныштылар, Татарстанда парламентаризм үсеше тарихы музеен, матбугат конференцияләре залын, матбугат үзәген карадылар. 

Очрашу барышында Анастасия Исаева кунакларга комитет, «Мәрхәмәт» депутатлар төркеме һәм Дәүләт Советы каршындагы Иҗтимагый яшьләр палатасы эшчәнлеге турында сөйләде. Түгәрәк өстәл форматында узган дискуссиядә катнашучылар Татарстанның милли телләрне саклау һәм үстерү юнәлешендәге тәҗрибәсе белән кызыксындылар. Шулай ук әлеге проблеманың Россиянең башка милли республикаларында һәм БДБ илләрендә торышы темасы да күтәрелде.

● 27 сентябрьдә Дәүләт Советында КПРФ фракциясе «ТР Президентының ТР Дәүләт Советына республиканың тышкы һәм эчке хәле турында еллык юлламасын исәптә тотып, КПРФ фракциясенең төп эшчәнлек юнәлешләре» дигән темага пресс-конференция үткәрде. Республика массакүләм мәгълүмат чаралары вәкилләренең сорауларына фракция рәисе Хафиз Миргалимов, депутатлар Альберт Бикмуллин һәм Леонид Кострин җавап бирделәр.

Матбугат конференциясендә Хафиз Миргалимов республика җитәкчесенең парламентка мөрәҗәгатен югары бәяләде һәм фракциянең бу документка мөнәсәбәтен билгеләде. “Президент икътисад торышына диагноз куйды, Татарстанның узган чордагы социаль-икътисадый үсешенә анализ ясады һәм киләсе елга бурычлар билгеләде, – диде ул. – Җәмгыятебездәге иң авыр проблемаларны да читләтеп узмавы куандыра. Юлламада билгеләнгән йөкләмәләрне үтәү барышында гади кешеләрнең, үзебезнең ил товар җитештерүчеләренең, пенсионерларның мәнфәгатьләре беренче чиратта торсын иде. Халык ихтыяҗларын канәгатьләндерүгә юнәлгән программаларны без һичшиксез яклаячакбыз, чөнки без – конструктив оппозиция”. 

Фракция җитәкчесе шулай ук җәмәгатьчелек судьяларына вәкаләтләр бирү һәм милли, дини мөнәсәбәтләр кебек четерекле сораулар буенча да коммунист-депутатларның позициясен ачыклап бирде. “Судьяларны халык сайларга тиеш дип саныйбыз, һәм без бу таләпне күптән куеп киләбез, – дип белдерде ул. – Мондый мөмкинлек федераль законнарда каралган да бит инде. Ә милләтләр арасындагы конфликтларга килгәндә, без махсус дәүләт органы булдыру яклы”. 

Журналистларның сорауларына җавап биреп, депутатлар илдә сәнагый җитештерү темпларының әкренәюенә һәм икътисадта кече бизнесның өлеше кимүгә, яңа эш урыннары булдыру программасының эшләмәвенә һәм торак-коммуналь тарифларның артуына борчылу белдерделәр. 

Матбугат конференциясеннән соң Дәүләт Советында муниципаль советларга яңа сайланган коммунист-депутатлар белән очрашу булды.
● 27 сентябрьдә ТР Дәүләт Советы Рәисе Фәрит Мөхәммәтшин РФ Федераль Җыены каршындагы Россия Федерациясе Закон чыгаручылар Советы президиумы утырышында катнашты. Утырышны Закон чыгаручылар рәистәшләре – РФ ФҖ Федерация Советы рәисе Валентина Матвиенко һәм РФ ФҖ Дәүләт Думасы Рәисе Сергей Нарышкин алып барды.

Утырышта Россия закончалыгы халәте турындагы хисап проектын әзерләү буенча фикер алыштылар. “Безнең бурыч – 20 елда чыгарылган законнарны бәяләү”, - дип билгеләп үтте Дәүләт Думасы Рәисе Сергей Нарышкин. 

Парламентарийлар закончалыкны үстерү проблемалары буенча фикер алыштылар. ТР Дәүләт Советы Рәисе Фәрит Мөхәммәтшин Татарстан мисалында Федерация субъектларының компетенция чикләре турында сөйләде. Ул төбәкләрдә булган тәҗрибәне куллану зарурилыгын билгеләп үтте. “Без законнарны РФ Конституциясенең 71,72 һәм 73 маддәләрендә куелган вәкаләтләр кысаларында кабул итәбез. Бу законнар гамәлдә, алар эшли. Без аларны классификацияләүне булдырдык, мисал өчен, социаль өлкә законнарын бер Кодекска кертеп, кулланылыш өчен уңайлы формага китерергә телибез”, - диде ул.
	
	Дәүләт Советы комитетларында һәм комиссияләрендә 


■ 17 сентябрь көнне Законлылык һәм хокук тәртибе комитетының чираттагы утырышында депутатлар берничә республика һәм федераль закон проектын, парламент контролендә торган сорауларны карап тикшерделәр. Көн тәртибендәге сораулар буенча фикер алышуларда министрлык һәм ведомстволар, иҗтимагый оешмалар вәкилләре катнашты.

Утырышны ачып җибәреп, комитет рәисе Шакир Яһудин”ТР Дәүләт Советының “ТРда дини экстремизмга каршы тору һәм аны кисәтү чаралары турындагы” 2012 елның 3 августындагы карарын үтәүнең барышы турында” контроль сорауның ел буена республика парламенты игътибар үзәгендә булуын ассызыклады. 

Дини экстремизмны һәм терроризмны кисәтү һәм булдырмау максатында республика ведомстволары һәм оешмалары башкарган чаралар турында мәгълүматны ТР Юстиция министры Мидхәт Корманов, ТР прокуроры ярдәмчесе Рөстәм Заһидуллин, ТР Эчке эшләр министрлыгының экстремизмга каршы тору үзәге начальнигы урынбасары Алексей Гарин, “Татмедиа” республика агентлыгы җитәкчесе урынбасары Фәрит Шаһиәхмәтов җиткерделәр. 

“Татарстан Республикасында муниципаль берәмлекләрнең җирле үзидарә органнарына административ хокук бозулар турында беркетмәләр төзүгә вәкаләтле вазыйфаи затлар исемлеген билгеләү буенча Татарстан Республикасының дәүләт вәкаләтләрен бирү хакында” Татарстан Республикасы Законын гамәлгә ашыру буенча ТР Юстиция министрлыгы башкарган эшләр турында”гы контроль сорау буенча министр Мидхәт Кормановның чыгышын комитет игътибарга алды һәм аерым районнарда административ хокук бозулар турында беркетмәләр төзү буенча эшнең алып барылмавын билгеләп үтте. 

■  17 сентябрьдә Мәдәният, фән, мәгариф һәм милли мәсьәләләр комитеты утырышында “Россия Федерациясе халыклары телләре турында”гы РФ Законына кертелә торган үзгәрешләрне хупламавы турында хәбәр ителде. Комитет рәисе Разил Вәлиев, әлеге закон проекты РФ составындагы республикаларның дәүләт телләренең дәрәҗәсен кискен төшерә, дип саный.

Әлеге закон проектына кагылышлы мәсьәлә ТР Дәүләт Советының якындагы утырышы көн тәртибенә кертелә һәм фикер алышу көтелә. “Без ТР Дәүләт Советына “Татарстан Республикасы бу закон проектын хупламый” дигән карар кабул итәргә тәкъдим итәбез. Без үз карарыбызны РФ Дәүләт Думасына һәм Россия җитәкчелегенә җибәрәбез”, - диде Р.Вәлиев.

Бүгенге утырыш вакытында комитет рәисе иҗтимагый оешмаларга, аерым алганда, Бөтендөнья татар конгрессы башкарма комитеты һәм аның бүлекчәләренә үз фикерләрен белдерү зарурлыгын билгеләп үтте. Ә ТР Дәүләт Советы Рәисе урынбасары Римма Ратникова әлеге закон проектында сәяси төсмерләр шәйләнүен дә хәбәр итте. Хәзерге вакытта РФ Дәүләт Думасына Татарстаннан сайланган депутат Илдар Гыйльметдинов әлеге закон проекты буенча эшләр алып бара. РФ Хөкүмәтенең шушы закон проекты буенча уңай булмаган йомгак-бәяләмәсе (заключение) бар, дигән хәбәр дә ишетелде. 

■ 18 сентябрьдә ТР Дәүләт Советының социаль сәясәт буенча комитеты ТР Премьер-министры урынбасары вазыйфасына Юрий Камалтынов кандидатурасын хуплады һәм ТР Дәүләт Советына Татарстан Президентының аны шушы постка билгеләү турындагы карары белән килешергә тәкъдим итте.

Татарстан Президентының Юрий Камалтыновны ТР вице-премьеры вазыйфасына билгеләү турындагы тәкъдиме ТР Дәүләт Советының социаль сәясәт комитеты һәм яшьләр сәясәтен гамәлгә ашыру, сәламәт тормыш рәвешен формалаштыру һәм XXVII Бөтендөнья җәйге Универсиадага әзерлеккә ярдәм итү комиссиясенең уртак утырышында каралды.

■ 18 сентябрьдә ТР Дәүләт Советының Экология, табигатьтән файдалану һәм аграр мәсьәләләр комитеты утырышында депутатлар “Татарстан Республикасында йорт хайваннарын асрау турында” закон проектын беренче укылышка әзерләде.

Әлеге закон проекты киң җәмәгатьчелекнең теләк-тәкъдимнәрен исәпкә алып эшләнгән. Кешеләр әлеге закон белән бик кызыксына, чөнки урамдагы хуҗасыз этләр проблемасы аларның үзәгенә үткән. Комитет рәисе урынбасары Илсур Сафиуллин хәбәр иткәнчә, әлеге закон проектын эшләгәндә хайваннарны яклаучы оешмалар фикере дә исәпкә алынган. Гомумән алганда, документның нигезенә Берләшкән милләтләр оешмасының хайваннарны саклау буенча конвенциясе принциплары салынган. 

Депутат фикеренчә, әгәр кешеләр эт асрый икән, алар үзләрендә җаваплылык тоярга һәм башкаларга зыян китермәскә тиеш. 

Утырышта катнашкан ТР Иҗтимагый палата вәкилләре этләрне теркәргә генә түгел, аларның паспортын да эшләргә тәкъдим итте. Комитет рәисе Валерий Васильев ышандырганча, хуҗасыз этләр тотылып, кире чыгарылганда аларга электрон чип урнаштырылачак.
■ 18 сентябрьдә Бюджет, салымнар һәм финанслар буенча комитеты утырышында ТР Финанслар министрлыгы башлыгы урынбасары Алексей Шишкин 2013 елның II кварталында ТР бюджетының үтәлеше нәтиҗәләре турында хәбәр итте. 

Беренче яртыеллыкта республика бюджетына 73 млрд.сум акча күчерелгән, бу фаразланган күрсәткечнең 51,2 проценты. Үткән ел күрсәткече белән чагыштырганда, керемнәрнең күләме 11,1 процентка (9 млрд. сумнан артык) кимегән. 

II квартал нәтиҗәләре буенча, бюджет керемнәре структурасында 4 төп салым чыганакларының өлеше шундый: керемгә салым - 42 процент, физик затлар табышына салым - 24, милеккә салым – 15, акцизлар – 14. 

Министр урынбасары ассызыклаганча, килеп ирешкән акчалар бюджет өлкәсендәге хезмәткәрләргә, хезмәт хакының күтәрелүен исәпкә алып, аны тулысынча түләргә, планлаштырылган чараларны финансларга һәм бюджет учреждениеләренең агымдагы чыгымнарын капларга мөмкинлек биргән. 
■ 23 сентябрьдә Дәүләт корылышы һәм җирле үзидарә комитеты рәисе Валентина Липужина парламентта теркәлгән журналистлар өчен пресс-конференция оештырды. Ул Татарстанда гражданнарның ирекле оешуы өчен шартлар тудыру һәм территория иҗтимагый җирле үзидарәсен үстерү буенча җирле үзидарә органнарының эшенә багышланды.

Территория иҗтимагый советларының эше турында сөйләп, Валентина Липужина Дәүләт Советы Презиидумының Чистайда үткән күчмә утырышы турында мәгълүмат бирде. Аннары төрле елларда Татарстанда иҗтимагый үзидарә тарихы турында искә төшереп үтте. “Бу өлкәдә хәзерге вакытта бигрәк тә Әлмәт, Түбән Кама һәм Чистай шәһәрләрендә алга киттеләр, - диде ул. – Анда ирекле оешмалар депутатлар һәм рәсми хакимият органнары белән тыгыз элемтәдә эшлиләр, шул рәвешле үзләренең максатларына ирешәләр”. 

Журналистлар сорауларына җавап биргәндә парламент комитеты рәисе әлеге хәрәкәтнең Казанда сүлпән торуы турында борчылуын белдерде. “Казанның районнары бик зур, шуңа күрә андагы хакимият җирле проблемаларның бөтенесен күреп бетерә алмый, - диде ул. – Территория иҗтимагый советлары халык белән хакимият арасын якынайту чылбыры булып тора алырлар иде. Аеруча Казанның бистәләре өчен бик урынлы сорау бу. Шуңа күрә башкалабызга үзенең иҗтимагый үзидарә традицияләрен кире кайтара башларга кирәк”.
	
	Дәүләт Советының кырык өченче утырышы


26 сентябрьдә Салих Сәйдәшев исемендәге Зур концерт залында ТР дүртенче чакырылыш Дәүләт Советының кырык өченче утырышы булды.

Аның көн тәртибендә бер мәсьәлә - ТР Президентының парламентка еллык Юлламасы иде. 

Чарада ТР Дәүләт Советы Рәисе Фәрит Мөхәммәтшин, Премьер-министр Илдар Халиков, РФ генераль прокуроры урынбасары Сергей Зайцев, Татарстаннан сайланган РФ Дәүләт Думасы депутатлары, РФ Федерация Советы әгъзалары, ТР дәүләт хакимияте һәм җирле хакимият органнары җитәкчеләре, ТР чит төбәкләрдә һәм илләрдәге даими вәкилләре, эре предприятиеләр, вузлар җитәкчеләре, кече һәм урта бизнес вәкилләре, киң җәмәгатьчелек катнашты. 

Президент чыгышын агымдагы елның төп вакыйгасы булган Казан Универсиадасыннан башлады. “2013 ел республикабыз һәм илебез тарихына 27 Бөтендөнья җәйге Универсиадасы белән кереп калачак”, - дип белдерде ул. Республика башлыгы Уеннарны оештыру комитетына аерым рәхмәт җиткерде. Ул республика Хөкүмәте һәм парламентының, Казан мэриясе һәм шәһәр Думасының, предприятие-оешмаларның зур эш башкаруын, башка шәһәр-районнарның актив ярдәм итүен, бердәм команда булып эшләүләрен ассызыклап, уртак эшкә үз өлешләрен кертүчеләргә рәхмәт белдерде. Рөстәм Миңнеханов Универсиаданың республиканы заман таләпләренә җавап биргән спорт, транспорт инфраструктурасы белән баетуын, яңа төзелеш технологияләрен, кунакчыллык индустриясен үстерүен, Татарстанны дөньяга тагын да ачыграк итәргә булышуын искәртеп узды. “Без югары дәрәҗәдә эшләдек һәм моннан түбән төшә алмыйбыз. Республика тормышындагы барлык юнәлешләрне шушы дәрәҗәгә үстерү мөһим. Киләчәккә бурычлар да шушы ирешелгән дәрәҗә югарылыгыннан чыгып куелырга тиеш. Татарстанны икътисад, инфраструктура, сәламәтлек саклау, мәгариф, мәдәният һәм туризм өлкәләрендә глобаль танытырга кирәк”, - дип ассызыклады ул. 

Президентның бер сәгатьтән артык дәвам иткән чыгышы барышында республиканың социаль-икътисадый үсешенә җентекле анализ ясалып, Татарстанны нәтиҗәле үстерү өчен максат һәм бурычлар куелды. Алга таба эшчәнлекнең өстенлекле юнәлешләре итеп мәгариф, сәламәтлек саклау өлкәләрен үстерү, якын елларда дөнья икътисадый системасына интеграцияләнгән икътисад булдыру, икътисадның инновацион үсеш юлын дәвам иттерү, энергия саклау сәясәтен яңа дәрәҗәгә чыгару, социаль, мәгариф һәм мәдәни-агарту белән бәйле бурычларны хәл итүдә дәүләт белән конфессияләр арасындагы мөнәсәбәтләрне актив үстерү, читтә яшәүче милләттәшләребезгә ярдәм итү, җирле инициативаларга грант ярдәме күрсәтү, кадрлар резервының нәтиҗәлелеген күтәрү һ.б. аталды. 

“Уртак тырышлык куеп башкарылган күп эшләребез бүген горурланырга сәбәп бирә. Без ирешелгәннәр белән генә туктап калырга өйрәнмәгән. Татарстан – зур амбицияләр һәм кыю планнар территориясе. Безнең бурыч ирешелгәннәрне саклап, киләчәктә тотрыклы үсешне дәвам итү”, - дип тәмамлады ул сүзен. 

Татарстан парламенты җитәкчесе Фәрит Мөхәммәтшин журналистларга ТР Президентының ТР Дәүләт Советына Юлламасын шәрехләде. 

 “Юлламада республика хакимиятенең барлык тармаклары һәм өстенлекләре, тәкъдимнәр тупланган. Безнең республиканың киләчәк үсеше, икътисады белән бәйле төп мәсьәләләр читләтеп үтелмәгән. Социаль, конфессиара мәсьәләләр кузгатылган. Юллама – ул җитди документ, аны барыбызга да өйрәнергә кирәк. Без Дәүләт Советы утырышларында Татарстан Президенты Юлламысында куелган бурычларны гамәлгә ашыру буенча 2014 ел чараларын әзерләячәкбез”, - диде ул. 

“Минем өчен Президентның икътисадый вәзгыятькә биргән кыю бәясе мөһим. Ул 2014 елда бик үк уңай түгел. Икътисадта дөньяви һәм Ауропа тенденциясе икътисадый үсеш, инвестицияләр җәлеп итү өчен мөмкинлекләрнең тар булуын күрсәтә. Бу Юлламада нинди бюджет тәкъдим ителүен карарбыз”, - дип билгеләп үтте Татарстан парламенты җитәкчесе журналистлар белән аралашканда. 

Ул Рөстәм Миңнехановның ТР Президенты вазыйфасында дүртенче Юлламасы булуын да искәртте. ТР Дәүләт Советы Рәисе бу юлы министрлыкларга һәм гомумән Хөкүмәткә төгәл йөкләмәләр бирелүен дә билгеләп үтте. 

“Республика парламенты адресына да Россия Федерациясе Федераль җыенының ике палатасы арасындагы элемтәне ныгыту турында тәкъдим яңгырады. Без алар белән җитәрлек дәрәҗәдә хезмәттәшлек итәбез дип саныйбыз, димәк, хезмәттәшлек итүнең һәм аларны республика мәнфәгатьләренә җәлеп итүнең яңа алымнарын эзләячәкбез. Юлламада китерелгән тәкъдимнәр белән килешәм, чөнки югары палатада Президент һәм Дәүләт Советы вәкилләре сәяси эшчәнлек белән җитәрлек дәрәҗәдә шөгыльләнми, шулай ук сайлаучылар белән очрашулар, конференцияләр үткәрү, халыкка югары палатаның позициясен аңлатуга һәм башка проблемаларга җитәрлек игътибар бирелми. Хәзер Фәннәр академиясе реформасы актуаль мәсьәлә булып тора. Кичә аны карадык, ә Татарстанда яшәүчеләр белән очрашуларда бу проблеманы хәл итү юлларын сөйләргә мөмкин иде”, - дип өстәде ул. 

“Без Татарстан Республикасыннан сайланган депутатларның эшчәнлеген активлаштырырга тырышачакбыз!”, - диде Фәрит Мөхәммәтшин.

	
	Дәүләт Советының кырык дүртенче утырышы


26 сентябрьдә ТР Дәүләт Советының кырык дүртенче утырышы булды.
Утырышның көн тәртибе:
1. Татарстан Республикасы Прокуроры вазыйфасына билгеләп кую өчен      И.С. Нәфыйков кандидатурасын  килештерү турында. 

2. Ю.З. Камалтыновны Татарстан Республикасы Премьер-министры урынбасары итеп  билгеләп куюны килештерү турында. 

3. Э.Н. Фәттаховны  Татарстан Республикасы Премьер-министры урынбасары – Татарстан Республикасы  мәгариф һәм фән министры  итеп билгеләп куюны килештерү турында. 

4. Татарстан Республикасы җәмәгать судьяларын сайлау турында. 

5. Татарстан Республикасы Казан шәһәренең Авиатөзелеш суд районы буенча 4 нче  суд участогы җәмәгать судьясының вазыйфаларын башкару турында.  

6.   “Татарстан Республикасы Сайлау кодексына һәм   референдумнар турында  Татарстан Республикасының аерым закон актларына  үзгәрешләр кертү хакында” 466-4 номерлы Татарстан Республикасы законы проекты турында (III укылыш).
7. “Татарстан Республикасы дәүләт граждан хезмәте турында” Татарстан Республикасы Законына  үзгәрешләр кертү хакында”  494-4 номерлы Татарстан Республикасы законы проекты турында (II укылыш). 

8. “Татарстан Республикасы дәүләт хакимияте органнарының Татарстан Республикасы Муниципаль берәмлекләр советы белән үзара эшчәнлеге турында” 497-4 номерлы  Татарстан Республикасы законы проекты хакында  (II укылыш).
9. “Татарстан Республикасының аерым закон актларына үзгәрешләр кертү турында” 509-4 номерлы Татарстан Республикасы законы проекты хакында (II укылыш). 

10.  “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” 514-4 номерлы Татарстан Республикасы законы проекты турында (I укылыш). 

11.  “Балык Бистәсе муниципаль районының  Олы Елга һәм Сорочьи Горы  авыл җирлекләрен үзгәртеп кору турында һәм   “Балык Бистәсе муниципаль  районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм  аларның статусы турында”  Татарстан Республикасы Законына үзгәрешләр кертү хакында” 515-4 номерлы Татарстан Республикасы законы проекты турында    (I укылыш). 

12.   “Татарстан Республикасы җәмәгать судьялары турында” Татарстан Республикасы Законының 6 статьясына үзгәрешләр кертү хакында” 499-4 номерлы Татарстан Республикасы законы проекты турында (I укылыш). 

13.  “Татарстан Республикасында гражданнар мөрәҗәгатьләре турында” Татарстан Республикасы Законына үзгәрешләр кертү хакында” 520-4 номерлы Татарстан Республикасы законы проекты турында (I укылыш). 

14.  “Татарстан Республикасы Бюджет кодексына һәм Татарстан Республикасының аерым закон актларына үзгәрешләр кертү турында” 513-4 номерлы Татарстан Республикасы законы проекты хакында (I укылыш). 

15.   “Оешмалар мөлкәтенә  салым турында” Татарстан Республикасы Законының  3 һәм 5 статьяларына  үзгәрешләр кертү хакында”  521-4 номерлы  Татарстан Республикасы законы проекты турында (I укылыш). 

16.   “Салым түләүчеләрнең аерым категорияләре өчен  оешмалар табышына  салым буенча  салым ставкасын билгеләү турында” Татарстан Республикасы Законына үзгәрешләр кертү хакында” 522-4 номерлы Татарстан Республикасы законы проекты турында (I укылыш). 

17.  “Татарстан Республикасында  йорт хайваннарын  тоту турында” 519-4 номерлы Татарстан Республикасы законы проекты хакында (I укылыш). 

18.  “Яшьләр һәм Татарстан Республикасында  дәүләт яшьләр сәясәте турында” Татарстан Республикасы Законының 12 статьясына үзгәреш кертү хакында”  516-4 номерлы Татарстан Республикасы законы проекты турында              (I укылыш). 

19.     “Пенсиягә федераль социаль өстәмә күләмен билгеләү өчен  Татарстан Республикасында 2014 елга пенсионерның яшәү минимумы  күләмен билгеләү турында” 517-4  номерлы Татарстан Республикасы законы проекты хакында   (I укылыш). 
20.     “2013 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында” Татарстан Республикасы Законына үзгәрешләр кертү хакында” 525-4 номерлы  Татарстан Республикасы законы проекты турында (I укылыш).   
21.     “2014 елга Татарстан Республикасы гомуми белем бирү оешмаларында һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем, шулай ук өстәмә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында” 518-4 номерлы  Татарстан Республикасы законы проекты хакында (I укылыш).   
22.   “2014 елга Татарстан Республикасында муниципаль мәктәпкәчә  мәгариф  оешмаларында һәркем өчен мөмкин булган һәм түләүсез мәктәпкәчә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында” 524-4 номерлы  Татарстан Республикасы законы проекты хакында  (I укылыш).   
23.   “Татарстан Республикасында муниципаль берәмлекләрнең җирле үзидарә органнарына мәгариф өлкәсендә Татарстан Республикасының аерым дәүләт вәкаләтләрен бирү турында” Татарстан Республикасы Законына үзгәрешләр кертү хакында”  526-4 номерлы Татарстан Республикасы законы проекты турында (I укылыш). 
24.  2012 – 2015 елларга “Уңайлы мохит” Татарстан Республикасы озак сроклы максатчан программасын гамәлгә ашыруга бүлеп бирелгән бюджет акчаларыннан файдалану нәтиҗәлелегенә аудит үткәрү турында Татарстан Республикасы Хисап палатасына  йөкләмә хакында. 
25.  Татарстан Республикасы Дәүләт Советы  комиссияләре турында. 
26.   “Административ хокук бозулар турында Россия Федерациясе  кодексының 32.6 статьясына үзгәрешләр кертү хакында” 321575-6 номерлы федераль закон проекты турында (транспорт чарасы белән идарә итү хокукыннан мәхрүм итү рәвешендәге җәза буларак Юл хәрәкәте кагыйдәләрен белүне тикшерү билгеләнгәндә юл хәрәкәте өлкәсендәге хокук бозулар исемлеген кыскарту турында). 
27.    “Россия Федерациясенең аерым закон актларына үзгәрешләр кертү турында”  Федераль законның  9 статьясына һәм Административ хокук бозулар турында Россия Федерациясе  кодексына үзгәрешләр кертү хакында” 304130-6 номерлы федераль закон проекты турында (җиңел таксида  пассажирлар йөртү һәм багаж ташу  эшчәнлеген  хокукый җайга салуны  камилләштерү өлешендә).  

28.   “Административ хокук бозулар турында Россия Федерациясе  кодексына  үзгәрешләр кертү хакында” 330358-6 номерлы федераль закон проекты  турында (административ җаваплылыкка тартуның  махсус тәртибе кулланыла торган вазыйфаи затлар исемлеген киңәйтү хакында).

29.  “Административ хокук бозулар турында  Россия Федерациясе  кодексына үзгәрешләр кертү хакында” 325474-6 номерлы федераль закон проекты турында (8.8 статьяның 1.1 өлеше  санкциясен үзгәртү өлешендә). 

30.  “Административ хокук бозулар турында Россия Федерациясе  кодексының 12.2  статьясына үзгәрешләр кертү хакында” 319425-6 номерлы федераль закон проекты турында (дәүләт теркәве билгеләре булмаган  транспорт чарасы белән идарә  иткән өчен  административ җаваплылыкка тартуга  искәрмә кертү өлешендә). 

31.  “Административ хокук бозулар турында Россия Федерациясе  кодексының 11.17  статьясына үзгәрешләр кертү хакында” 305721-6 номерлы федераль закон проекты турында (гражданнарның  тимер юл, һава яки су транспортында  үз-үзләрен тоту кагыйдәләрен  бозган өчен  җаваплылыкны көчәйтү хакында). 

32.  “Административ хокук бозулар турында  Россия Федерациясе  кодексына үзгәрешләр кертү хакында” 309592-6 номерлы федераль закон проекты турында (балаларның уен яисә спорт мәйданчыкларына,  яшелләндерелгән территорияләргә механик транспорт чараларын куйган өчен  җаваплылык билгеләү хакында). 

33.   “Административ хокук бозулар турында  Россия Федерациясе  кодексына үзгәрешләр кертү хакында” 323204-6 номерлы федераль закон проекты турында (акрын йөрешле  транспорт чарасын йөртүчегә аннан соң килгән  транспорт чарасын  уздырып җибәрмәгән өчен  җаваплылык билгеләү хакында). 

34.  “Административ хокук бозулар турында Россия Федерациясе  кодексының 8.32 статьясына үзгәрешләр кертү хакында” 308542-6 номерлы федераль закон проекты турында (урманнарда һәм аларга сыенып торган территорияләрдә  янгын куркынычсызлыгы кагыйдәләрен бозган өчен  административ җаваплылык билгеләү хакында). 

35.  “Административ хокук бозулар турында  Россия Федерациясе  кодексына үзгәрешләр кертү хакында” 296419-6 номерлы федераль закон проекты турында (коммуналь хезмәтләр күрсәтү кагыйдәләрен бозган өчен административ җаваплылык  билгеләү өлешендә). 

36.  “Административ хокук бозулар турында  Россия Федерациясе  кодексына үзгәрешләр кертү хакында” 293254-6 номерлы федераль закон проекты турында (кече суднолар буенча дәүләт инспекциясе органнары күзәтчелегендәге кар машиналарын, моточаналарны һәм кече судноларны дәүләт теркәве кагыйдәләрен бозган өчен җаваплылыкны көчәйтү өлешендә).

37.   “Административ хокук бозулар турында Россия Федерациясе  кодексының 6.3 һәм 8.2 статьяларына үзгәрешләр кертү хакында” 307247-6 номерлы федераль закон проекты турында (административ җаваплылыкны көчәйтү өлешендә).
38.  “Административ хокук бозулар турында Россия Федерациясе  кодексына һәм  “Җыелышлар, митинглар, демонстрацияләр, урам йөрүләре һәм пикетлар турында” Федераль законга үзгәрешләр кертү хакында”     329301-6 номерлы федераль закон проекты турында (Россия Федерациясе  Конституция Суды карарын гамәлгә ашыру максатларында). 
39.  “Административ хокук бозулар турында Россия Федерациясе  кодексының  14.1 һәм 28.3 статьяларына үзгәрешләр кертү хакында”  310207-6 номерлы  федераль закон проекты турында (административ хокук бозу предметын конфискацияләү төрендәге административ җәзаны билгеләү өлешендә). 
40.  “Административ хокук бозулар турында Россия Федерациясе кодексының  32.2 статьясына  һәм “Башкару эшчәнлеге турында”  Федераль законның  46 статьясына үзгәрешләр кертү хакында” 307481-6 номерлы федераль закон проекты турында (чит ил гражданнарыннан  һәм гражданлыгы булмаган затлардан аларга  карата берүк вакытта Россия Федерациясеннән читкә  административ чыгару турында карар чыгарылу белән  бергә салынган штрафларны түләтү хакындагы суд карарлары  үтәлешенең нәтиҗәлелеген арттыру максатларында).  

41.  “Коррупциягә каршы көрәш турында”  Федераль законның 11 һәм 123 статьяларына үзгәрешләр кертү хакында” федераль закон проектын Россия Федерациясе Федераль Җыены Дәүләт Думасына кертү буенча  Башкортостан Республикасы Дәүләт Җыелышы – Корылтаеның  закон чыгару инициативасы турында. 

42.  “Россия Федерациясенең  кайбер закон актларына үзгәрешләр кертү турында”  федераль закон проектын Россия Федерациясе Федераль Җыены Дәүләт Думасына кертү буенча  Амур өлкәсе Закон чыгару Җыенының  закон чыгару инициативасы хакында. 

43.   “Россия Федерациясе  эчке эшләр органнары  хезмәткәрләренә социаль гарантияләр һәм  Россия Федерациясенең аерым закон актларына үзгәрешләр кертү турында” Федераль законның 4 статьясына үзгәрешләр кертү хакында”  федераль закон проектын Россия Федерациясе Федераль Җыены Дәүләт Думасына кертү буенча  Белгород өлкә Думасының закон чыгару инициативасы турында. 

44.  “Россия Федерациясендә чит ил гражданнарының  хокукый хәле турында” Федераль законның 133 статьясына үзгәрешләр кертү хакында” федераль закон проектын Россия Федерациясе Федераль Җыены Дәүләт Думасына кертү буенча  Белгород өлкә Думасының закон чыгару инициативасы турында. 

45.    “Административ хокук бозулар турында Россия Федерациясе  кодексының 7.17 статьясына үзгәрешләр кертү хакында” федераль закон проектын  Россия Федерациясе Федераль Җыены Дәүләт Думасына кертү буенча  Владимир өлкәсе  Закон чыгару Собраниесенең  закон чыгару инициативасы турында. 

46.  “Административ хокук бозулар турында Россия Федерациясе  кодексының 6.3 һәм 8.2 статьяларына үзгәрешләр кертү хакында” федераль закон проектын  Россия Федерациясе Федераль Җыены Дәүләт Думасына кертү буенча  Кабарда-Балкар  Республикасы Парламентының закон чыгару инициативасы турында. 

47.   “Административ хокук бозулар турында Россия Федерациясе  кодексының 17.5 статьясына  һәм Россия Федерациясе  Граждан процессуаль кодексының 69 статьясына үзгәрешләр кертү  хакында”  федераль закон проектын Россия Федерациясе Федераль Җыены Дәүләт Думасына кертү буенча  Калуга өлкәсе Закон чыгару Собраниесенең  закон чыгару инициативасы турында. 

48.   “Административ хокук бозулар турында Россия Федерациясе  кодексына үзгәрешләр кертү хакында” федераль закон проектын  Россия Федерациясе Федераль Җыены Дәүләт Думасына кертү буенча  халык депутатларының  Орел өлкә Советы закон чыгару инициативасы турында. 

49.   “Наркотик чаралар һәм  психотроп матдәләр турында” Федераль законның 53 статьясына үзгәреш кертү хакында”  федераль закон проектын  Россия Федерациясе Федераль Җыены Дәүләт Думасына кертү буенча  Пенза өлкәсе Закон чыгару Собраниесенең  закон чыгару инициативасы турында. 

50.  “Этил спирты, алкоголь һәм  спиртлы продукция җитештерүне һәм  аларның әйләнешен  дәүләт җайга салуы  турында һәм  алкоголь продукциясен  куллануны (эчүне)  чикләү турында” Федераль законга үзгәрешләр кертү хакында” 296886-6 номерлы  федераль закон проекты турында (җитештерү биналарына таләпләрне төгәлләштерү, алкоголь һәм  спиртлы продукцияне ваклап сату күләме турында декларация бирү процедурасын үзгәртү өлешендә).  

51.  “Энергияне сак тоту һәм энергетика нәтиҗәлелеген арттыру турында һәм  Россия Федерациясенең аерым закон актларына үзгәрешләр кертү хакында” Федераль законның 14 статьясына  үзгәрешләр кертү турында” федераль закон проектын Россия Федерациясе Федераль Җыены Дәүләт Думасына кертү буенча  Төньяк Осетия – Алания  Республикасы  Парламентының закон чыгару инициативасы хакында. 

52.  “Россия Федерациясе  халыклары телләре турында” Россия Федерациясе  Законына үзгәрешләр кертү хакында” 292430-6 номерлы федераль закон проекты турында. 

53.  “Россия Федерациясе  Салым кодексының  икенче өлешендәге  265 бүлегенә үзгәрешләр кертү турында” федераль закон проектын Россия Федерациясе Федераль Җыены Дәүләт Думасына кертү буенча  Краснодар крае Закон чыгару Собраниесенең  закон чыгару инициативасы хакында. 

54.  “Балалы гаиләләргә  дәүләт ярдәменең  өстәмә чаралары турында”  Федераль законның 7 статьясына  үзгәрешләр кертү хакында”  федераль закон проектын Россия Федерациясе Федераль Җыены Дәүләт Думасына кертү буенча  Магадан өлкә Думасының  закон чыгару инициативасы  турында. 

55.   Хөкүмәт сәгате: “2004 – 2013 елларга  Татарстан Республикасы дәүләт телләрен һәм Татарстан Республикасында башка телләрне  саклау,  өйрәнү һәм үстерү буенча Татарстан Республикасы дәүләт программасын үтәү барышы һәм нәтиҗәләре турында”. 
Төрлесеннән.
ТР Дәүләт Советы Илдус Нәфыйковны ТР прокуроры вазыйфасына раслады. Әлеге кандидатура РФ генераль прокуроры тарафыннан тәкъдим ителде. Кичә ТР Президенты Рөстәм Миңнеханов ТР прокуроры вазыйфасына Илдус Нәфыйковны раслау турындагы Указны имзалады.

Депутатларга Нәфыйков кандидатурасын РФ генераль прокуроры урынбасары Сергей Зайцев тәкъдим итте, ул Россия генераль прокурорының хатын укып үтте. 

Илдус Нәфыйков кандидатурасы өчен парламент утырышындагы барлык депутатлар тавыш бирде. 

Татарстан Дәүләт Советы Рәисе Фәрит Мөхәммәтшин Илдус Нәфыйковка уңышлар теләде һәм ТР прокуратурасын 13 елдан артык җитәкләгән Кафил Әмировка парламент белән уңышлы хезмәттәшлек алып баруы һәм гражданнар хокукларын яклавы өчен рәхмәт белдерде. Ул Татарстанның элеккеге прокурорына ТР Дәүләт Советы Рәисенең Рәхмәт хатын тапшырды. 

Дәүләт Советы Юрий Камалтынов Һәм Энгель Фәттахов кандидатураларын Татарстан Республикасы Премьер-министры урынбасарлары итеп кую белән килешә. Парламентарийлар шул турыда карарны бертавыштан якладылар.

Юрий Камалтынов кандидатурасын хөкүмәт рәисе урынбасары итеп куюны расларга тәкъдим итеп, ТР Премьер-министры Илдар Халиков аны уңай яктан бәяләде һәм республика министрлыкларында һәм ведомстволарында җаваплы урыннарда эшләү чорында оста җитәкче булуын билгеләп үтте. 

ТР Премьер-министры шулай ук Энгель Фәттахов кандидатурасы турында да уңай характеристика бирде. Үзенең узган утырышында әлеге кандидатураны парламент комитеты да яклаган. 

Республика парламенты Энгель Фәттаховны ТР Премьер-министры урынбасары – мәгариф һәм фән министры итеп кую белән килешү турында карарны бертавыштан кабул итте.

Бүген ТР Дәүләт Советының утырышында Балык Бистәсе муниципаль районының Олы Елга һәм Сорочьи Горы авыл җирлекләрен берләштерү турындагы закон проекты өч укылышта да расланды. 

Район башлыгы Илһам Вәлиев парламентарийларга берләштерү инициативасы белән Сорочьи Горы авыл җирлегендә яшәүчеләр чыгуын белдерде. 

Депутатлар бер тавыштан инициативаны хуплады һәм “Балык Бистәсе муниципаль районының Олы Елга һәм Сорочьи Горы авыл җирлекләрен берләштерү турындагы” закон проектын һәм “Балык Бистәсе муниципаль районы” һәм аның составындагы муниципаль берәмлекләр” территорияләре чикләрен һәм муниципаль берәмлек статусын билгеләү турындагы” ТР Законына үзгәрешләр кертүне хуплады.

Республика Прокуратурасы Дәүләт Советына беренче укылышта карауга “ТР җәмәгатьчелек судьялары турында” ТР Законының 6 статьясына үзгәрешләр кертү турында” республика законы проектын кертте.

Закон проектын тәкъдим иткәндә, ТР прокуроры беренче урынбасары Артем Николаев әлеге документның федераль законнар үзгәрүгә бәйле рәвештә кертелүен хәбәр итте. РФ законындагы таләпләр буенча, барлык җәмәгать судьялары РФ бердәм суд системасына керәләр һәм бер төрле үк статуска ияләр. Шуңа күрә, дип аңлатты чыгыш ясаучы, судья кандидатурасын сайлап алу һәм судьяга вәкаләтләр бирү тәртибен үзгәртергә тәкъдим ителә. Федераль закон нормалары Россия Федерациясе субъекты башлыгының судьяларны сайлау (билгеләү) процессында катнашуына юл куймый. Тәкъдим ителгән үзгәрешләр буенча җәмәгать судьялары бездә республика парламенты тарафыннан сайланырга (билгеләп куелырга) яисә аларны урындагы суд участокларына керүче халык сайларга тиеш була. 

Законлылык һәм хокук тәртибе комитеты рәисе Шакир Яһудин әлеге закон проектын хуплау турында комитет карары белән таныштырды. Дәүләт Советы документны беренче укылышта кабул итте.
“Россия Федерациясе халыклары телләре турындагы” Федераль законга төзәтмәләр проекты ТР парламентында яклау тапмады. Тармак комитеты рәисе Разиль Вәлиев депутатлар алдында ясаган чыгышында, закон проекты буенча Россия Федерацясе халыклары телләрен куллану өлкәсен киңәйтү ниятләнә, кайбер очракта – аларны республика дәүләт телләре статусына тигезләү күзаллана, дип билгеләп үтте. 

Аның сүзләренә караганда, документта эчке каршылыклар шактый. Дәүләт Думасы депутаты Илдар Гыйльметдинов закон проекты эшләнеп бетмәгән, мөгаен, парламентта фикер алышуга да барып җитмәс дип белдерде. 

ТР Дәүләт Советы Рәисе Фәрит Мөхәммәтшин закон проекты авторларының берсе булган Дәүләт Думасының милләтләр эшләре буенча комитет рәисе Гаджимет Сафаралиев белән фикер алышуын белдерде. “Бу Россия Конституциясе маддәсен ике пункт буенча бозучы закон проектын хуплау өчен хокукый, мораль һәм юридик хокукыбыз да юк, дип саныйбыз. Без рус теленә игътибарны арттыру буенча яңа вариант өстендә эшләргә әзер, - дип белдерде ул. 

Татарстан парламенты спикеры закон проекты тирәсендәге вәзгыятьне сәясәткә әйләндермәскә һәм аны бәхәс өчен этәргеч итеп кабул итмәскә чакырды. Аның сүзләренә караганда, документ бары тик уйланып кына бетмәгән.
	
	                  Депутат берләшмәләрендә


▓ 26 сентябрь иртәсендә үткәрелгән утырышта парламентның КПРФ фракциясе берничә сорау карады. Коммунист-депутатлар Дәүләт Советының 43 һәм 44 утырышларының көн тәртибенә кертелгән сораулар буенча фикер алыштылар һәм алар буенча бердәм позиция ачыкладылар.

Фракция утырышында аның җитәкчесе Хафиз Миргалимов билгеләп үткәнчә, парламентның 43нче утырышында Рөстәм Миңнеханов республиканың эчке һәм тышкы хәле турында Дәүләт Советына ТР Президенты юлламасы белән мөрәҗәгать итәчәк, һәм КПРФның республика оешмасы аны Татарстанның якын киләчәккә социаль-икътисадый үсеш буенча хөкүмәт программасы буларак караячак. “Юлламаны тыңлап, сәяси әһәмияткә ия булган әлеге мөһим документны игътибар белән өйрәнергә кирәк булачак, - дип белдерде фракция җитәкчесе. – Киләчәктә эшчәнлегебезнең юнәлешләрен һәм хакимият белән хезмәттәшлек юлларын билгеләгәндә аны искә алачакбыз”. Ул депутатларны 27 сентябрьдә булачак КПРФ фракциясе матбугат конференциясендә актив катнашырга чакырды. 

Утырышта шулай ук муниципаль берәмлекләрнең яңа сайланган депутатлары белән очрашу уздыру турында карар кабул ителде. КПРФтан сайланган депутатлар очрашуга 27 сентябрьдә чакырылачак. 

Утырыш эшендә РФ Дәүләт Думасы депутаты Виктор Пешков катнашты.
	
	                    Документлар әйләнеше


СЕНТЯБРЬ   
ДӘҮЛӘТ СОВЕТЫНДА ТЕРКӘЛҮ УЗДЫ
Татарстан Республикасы законнары проектлары:

Татарстан Республикасында  йорт хайваннарын  тоту турында (ТР Дәүләт Советы  депутатлары В.П. Васильев, М.Х. Зарипов,  И.М. Сафиуллин тарафыннан 16 сентябрьдә кертелде);  

“Татарстан Республикасында гражданнар мөрәҗәгатьләре турында” Татарстан Республикасы Законына үзгәрешләр кертү хакында” (ТР Дәүләт Советының Законлылык һәм хокук тәртибе комитеты тарафыннан 17 сентябрьдә кертелде);

  “Оешмалар мөлкәтенә  салым турында” Татарстан Республикасы Законының  3 һәм 5 статьяларына  үзгәрешләр кертү хакында”  (ТР Министрлар Кабинеты тарафыннан  17 сентябрьдә кертелде);

“Салым түләүчеләрнең аерым категорияләре өчен  оешмалар табышына  салым буенча  салым ставкасын билгеләү турында” Татарстан Республикасы Законына үзгәрешләр кертү хакында (ТР Министрлар Кабинеты тарафыннан  18 сентябрьдә кертелде);

«Татарстан Республикасында  Бала хокуклары буенча вәкаләтле вәкил турында» һәм Татарстан Республикасының аерым закон актларына үзгәрешләр кертү хакында» Татарстан Республикасы Законына үзгәрешләр кертү турында  (ТР  Дәүләт Советының Социаль сәясәт комитеты тарафыннан  18 сентябрьдә кертелде);
2014 елга Татарстан Республикасы гомуми белем бирү оешмаларында һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем, шулай ук өстәмә белем алуга хокукларны гамәлгә ашыруның дәүләт гарантияләрен финанс белән тәэмин итү нормативларын раслау турында (ТР Министрлар Кабинеты тарафыннан  18 сентябрьдә кертелде);

2013 елга Татарстан Республикасы гомуми белем бирү учреждениеләрендә һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта (тулы) гомуми белем, шулай ук өстәмә белем алуга гражданнарның хокукларына дәүләт гарантияләрен финанс белән тәэмин итү нормативларын раслау турында” Татарстан Республикасы Законына үзгәрешләр кертү хакында (ТР Министрлар Кабинеты тарафыннан  18 сентябрьдә кертелде);

  “Татарстан Республикасында муниципаль берәмлекләрнең җирле үзидарә органнарына мәгариф өлкәсендә Татарстан Республикасының аерым дәүләт вәкаләтләрен бирү турында” Татарстан Республикасы Законына үзгәрешләр кертү хакында (ТР Дәүләт Советының Мәдәният, фән, мәгариф һәм милли мәсьәләләр комитеты тарафыннан  24 сентябрьдә кертелде);

Торак-коммуналь хезмәт күрсәтүләр өлкәсендә җирле үзидарә органнарына аерым вәкаләтләр бирү турында Татарстан Республикасының аерым закон актларының үз көчләрен югалтуын тану хакында   (ТР Министрлар Кабинеты тарафыннан  24 сентябрьдә кертелде);

"2013 елга, 2014 һәм 2015 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында (ТР Министрлар Кабинеты тарафыннан  24 сентябрьдә кертелде).

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

